
કૃષ્ણ  યજુર્વેદીય  તૈત્તિરીય  સંહિતાયા -
ન્તૃતીયકાણ્ડે  તૃતીયઃ  પ્રશ્નઃ  –
વૈકૃતવિધીનામભિધાનં

ઓ -ન્નમઃ  પરમાત્મને , શ્રી  મહાગણપતયે  નમઃ ,
શ્રી  ગુરુભ્યો  નમઃ  ।  હ॒રિઃ॒  ઓમ્  ॥

અગ્ને॑  તેજસ્વિ -ન્તેજ॒સ્વી  ત્વ -ન્દે॒વેષુ॑
ભૂયા॒સ્તેજ॑સ્વન્ત॒ -મ્મામાયુ॑ષ્મન્તં॒ -
વઁર્ચ॑સ્વન્ત -મ્મનુ॒ષ્યે॑ષુ  કુરુ  દી॒ક્ષાયૈ॑  ચ
ત્વા॒  તપ॑સશ્ચ॒  તેજ॑સે  જુહોમિ  તેજો॒વિદ॑સિ॒
તેજો॑  મા॒  મા  હા॑સી॒ન્મા -ઽહ -ન્તેજો॑  હાસિષ॒ -મ્મા
મા -ન્તેજો॑  હાસી॒દિન્દ્રૌ॑જસ્વિન્નોજ॒સ્વી  ત્વ -
ન્દે॒વેષુ॑  ભૂયા॒  ઓજ॑સ્વન્ત॒ -
મ્મામાયુ॑ષ્મન્તં॒ -વઁર્ચ॑સ્વન્ત -મ્મનુ॒ષ્યે॑ષુ
કુરુ॒  બ્રહ્મ॑ણશ્ચ  ત્વા  ક્ષ॒ત્રસ્ય॒  ચૌ - [
ક્ષ॒ત્રસ્ય॒  ચ , ઓજ॑સે  જુહોમ્યોજો॒વિ -] 1

-જ॑સે  જુહોમ્યોજો॒વિ -દ॒સ્યોજો॑  મા॒  મા
હા॑સી॒ન્મા -ઽહમોજો॑  હાસિષ॒ -મ્મા  મામોજો॑  હાસી॒ -
થ્સૂર્ય॑  ભ્રાજસ્વિ -ન્ભ્રાજ॒સ્વી  ત્વ -
ન્દે॒વેષુ॑  ભૂયા॒  ભ્રાજ॑સ્વન્ત॒ -
મ્મામાયુ॑ષ્મન્તં॒ -વઁર્ચ॑સ્વન્ત -મ્મનુ॒ષ્યે॑ષુ
કુરુ  વા॒યોશ્ચ॑  ત્વા॒ -ઽપાઞ્ચ॒  ભ્રાજ॑સે
જુહોમિસુવ॒ર્વિદ॑સિ॒  સુવ॑ર્મા॒  મા  હા॑સી॒ન્મા -
ઽહગ્ ​મ્  સુવ॑ર્ ​હાસિષ॒ -મ્મા  માગ્ ​મ્  સુવ॑ર્ ​હાસી॒ -
ન્મયિ॑  મે॒ધા -મ્મયિ॑  પ્ર॒જા -મ્મય્ય॒ગ્નિસ્તેજો॑
દધાતુ॒  મયિ॑  મે॒ધા -મ્મયિ॑  પ્ર॒જા -મ્મયીન્દ્ર॑
ઇન્દ્રિ॒ય -ન્દ॑ધાતુ॒  મયિ॑  મે॒ધા -મ્મયિ॑  પ્ર॒જા -
મ્મયિ॒  સૂર્યો॒  ભ્રાજો॑  દધાતુ  ॥  2 ॥
(ક્ષ॒ત્રસ્ય॑  ચ॒  – મયિ॒  – ત્રયો॑વિગ્ ​મ્શતિશ્ચ ) (
અ . 1)



વા॒યુર્ ​હિ॑કં॒ર્તા -ઽગ્નિઃ  પ્ર॑સ્તો॒તા
પ્ર॒જાપ॑તિ॒ -સ્સામ॒  બૃહ॒સ્પતિ॑રુદ્ગા॒તા
વિશ્વે॑  દે॒વા  ઉ॑પગા॒તારો॑  મ॒રુતઃ॑
પ્રતિહ॒ર્તાર॒  ઇન્દ્રો॑  નિ॒ધન॒ન્તે  દે॒વાઃ
પ્રા॑ણ॒ભૃતઃ॑  પ્રા॒ણ -મ્મયિ॑  દધત્વે॒તદ્વૈ
સર્વ॑મદ્ધ્વ॒ર્યુ -
રુ॑પાકુ॒ર્વન્નુ॑દ્ગા॒તૃભ્ય॑  ઉ॒પાક॑રોતિ॒  તે
દે॒વાઃ  પ્રા॑ણ॒ભૃતઃ॑  પ્રા॒ણ -મ્મયિ॑
દધ॒ત્વિત્યા॑હૈ॒તદે॒વ  સવ॑ર્મા॒ત્મ -ન્ધ॑ત્ત॒
ઇડા॑  દેવ॒હૂ  ર્મનુ॑ -ર્યજ્ઞ॒ની -
ર્બૃહ॒સ્પતિ॑રુક્થામ॒દાનિ॑  શગ્ ​મ્સિષ॒ -
દ્વિશ્વે॑  દે॒વા - [દે॒વાઃ , સૂ॒ક્ત॒વાચઃ॒  પૃથિ॑વિ ] 3

-સ્સૂ᳚ક્ત॒વાચઃ॒  પૃથિ॑વિ  માત॒ર્મા  મા॑હિગ્ ​મ્સી॒
ર્મધુ॑  મનિષ્યે॒  મધુ॑  જનિષ્યે॒  મધુ॑વક્ષ્યામિ॒
મધુ॑વદિષ્યામિ॒  મધુ॑મતી -ન્દે॒વેભ્યો॒
વાચ॑મુદ્યાસગ્ ​મ્  શુશ્રૂ॒ષેણ્યા᳚ -
મ્મનુ॒ષ્યે᳚ભ્ય॒સ્ત -મ્મા॑  દે॒વા  અ॑વન્તુ
શો॒ભાયૈ॑  પિ॒તરો -ઽનુ॑  મદન્તુ  ॥  4 ॥
(શ॒ગ્ ​મ્॒સિ॒ષ॒ -દ્વિશ્વે॑  દે॒વા  – અ॒ષ્ટાવિગ્ ​
મ્॑શતિશ્ચ ) (અ . 2)

વસ॑વસ્ત્વા॒  પ્રવ॑હન્તુ  ગાય॒ત્રેણ॒  છન્દ॑સા॒ -
ઽગ્નેઃ  પ્રિ॒ય -મ્પાથ॒  ઉપે॑હિ  રુ॒દ્રાસ્ત્વા॒
પ્રવૃ॑હન્તુ॒  ત્રૈષ્ટુ॑ભેન॒  છન્દ॒સેન્દ્ર॑સ્ય
પ્રિ॒ય -મ્પાથ॒  ઉપે᳚હ્યાદિ॒ત્યાસ્ત્વા॒
પ્રવૃ॑હન્તુ॒  જાગ॑તેન॒  છન્દ॑સા॒  વિશ્વે॑ષા -
ન્દે॒વાના᳚ -મ્પ્રિ॒ય -મ્પાથ॒  ઉપે॑હિ॒  માન્દા॑સુ
તે  શુક્ર  શુ॒ક્રમા  ધૂ॑નોમિ  ભ॒ન્દના॑સુ॒
કોત॑નાસુ॒  નૂત॑નાસુ॒  રેશી॑ષુ॒  મેષી॑ષુ॒  વાશી॑ષુ
વિશ્વ॒ભૃથ્સુ॒  માદ્ધ્વી॑ષુ  કકુ॒હાસુ॒
શક્વ॑રીષુ  [ ] 5

શુ॒ક્રાસુ॑  તે  શુક્ર  શુ॒ક્રમા  ધૂ॑નોમિ  શુ॒ક્ર -
ન્તે॑  શુ॒ક્રેણ॑  ગૃહ્ણા॒મ્યહ્નો॑  રૂ॒પેણ॒
સૂર્ય॑સ્ય  ર॒શ્મિભિઃ॑  ॥  આ -ઽસ્મિ॑ન્નુ॒ગ્રા
અ॑ચુચ્યવુર્દિ॒વો  ધારા॑  અસશ્ચત  ॥  ક॒કુ॒હગ્ ​મ્
રૂ॒પં -વૃઁ॑ષ॒ભસ્ય॑  રોચતે  બૃ॒હ -થ્સોમ॒ -સ્સોમ॑સ્ય
પુરો॒ગા -શ્શુ॒ક્ર -શ્શુ॒ક્રસ્ય॑  પુરો॒ગાઃ  ॥  ય -
ત્તે॑  સો॒માદા᳚ભ્ય॒ -ન્નામ॒  જાગૃ॑વિ॒  તસ્મૈ॑  તે
સોમ॒  સોમા॑ય॒  સ્વાહો॒શિ -ક્ત્વ -ન્દે॑વ  સોમ



ગાય॒ત્રેણ॒  છન્દ॑સા॒ -ઽગ્નેઃ  [છન્દ॑સા॒ -ઽગ્નેઃ ,
પ્રિ॒ય -મ્પાથો॒ ] 6

પ્રિ॒ય -મ્પાથો॒  અપી॑હિ  વ॒શી  ત્વ -ન્દે॑વ  સોમ॒
ત્રૈષ્ટુ॑ભેન॒  છન્દ॒સેન્દ્ર॑સ્ય  પ્રિ॒ય -
મ્પાથો॒  અપી᳚હ્ય॒સ્મથ્સ॑ખા॒  ત્વ -ન્દે॑વ  સોમ॒
જાગ॑તેન॒  છન્દ॑સા॒  વિશ્વે॑ષા -ન્દે॒વાના᳚ -
મ્પ્રિ॒ય -મ્પાથો॒  અપી॒હ્યા  નઃ॑  પ્રા॒ણ  એ॑તુ
પરા॒વત॒  આ -ઽન્તરિ॑ક્ષાદ્દિ॒વસ્પરિ॑  ।  આયુઃ॑
પૃથિ॒વ્યા  અદ્ધ્ય॒મૃત॑મસિ  પ્રા॒ણાય॑  ત્વા  ॥
ઇ॒ન્દ્રા॒ગ્ની  મે॒  વર્ચઃ॑  કૃણુતાં॒ -વઁર્ચ॒ -
સ્સોમો॒  બૃહ॒સ્પતિઃ॑  ।  વર્ચો॑  મે॒  વિશ્વે॑દે॒વા
વર્ચો॑  મે  ધત્તમશ્વિના  ॥  દ॒ધ॒ન્વે  વા॒  યદી॒મનુ॒
વોચ॒દ્બ્રહ્મા॑ણિ॒  વેરુ॒  તત્  ।  પરિ॒  વિશ્વા॑નિ॒
કાવ્યા॑  ને॒મિશ્ચ॒ક્રમિ॑વા  ભવત્  ॥  7 ॥
(શક્વ॑રીષ્વ॒  – ગ્ને  – ર્બૃહ॒સ્પતિઃ॒  –
પઞ્ચ॑વિગ્ ​મ્શતિશ્ચ ) (અ . 3)

એ॒તદ્વા  અ॒પા -ન્ના॑મ॒ધેય॒ -ઙ્ગુહ્યં॒ -યઁદા॑ધા॒વા
માન્દા॑સુ  તે  શુક્ર  શુ॒ક્રમા
ધૂ॑નો॒મીત્યા॑હા॒પામે॒વ  ના॑મ॒ધેયે॑ન॒  ગુહ્યે॑ન
દિ॒વો  વૃષ્ટિ॒મવ॑  રુન્ધે  શુ॒ક્ર -ન્તે॑  શુ॒ક્રેણ॑
ગૃહ્ણા॒મીત્યા॑હૈ॒તદ્વા  અહ્નો॑  રૂ॒પં -
યઁદ્રાત્રિ॒ -સ્સૂર્ય॑સ્ય  ર॒શ્મયો॒  વૃષ્ટ્યા॑
ઈશ॒તે -ઽહ્ન॑  એ॒વ  રૂ॒પેણ॒  સૂર્ય॑સ્ય
ર॒શ્મિભિ॑ર્દિ॒વો  વૃષ્ટિ॑ -ઞ્ચ્યાવય॒ત્યા -
ઽસ્મિ॑ન્નુ॒ગ્રા  [-ઽસ્મિ॑ન્નુ॒ગ્રાઃ ,
અ॒ચુ॒ચ્ય॒વુ॒રિત્યા॑હ ] 8

અ॑ચુચ્યવુ॒રિત્યા॑હ  યથાય॒જુરે॒વૈત -ત્ક॑કુ॒હગ્ ​
મ્  રૂ॒પં -વૃઁ॑ષ॒ભસ્ય॑  રોચતે
બૃ॒હદિત્યા॑હૈ॒તદ્વા  અ॑સ્ય  કકુ॒હગ્ ​મ્  રૂ॒પં -યઁ -
દ્વૃષ્ટી॑  રૂ॒પેણૈ॒વ  વૃષ્ટિ॒મવ॑  રુન્ધે॒  યત્તે॑
સો॒માદા᳚ભ્ય॒ -ન્નામ॒  જાગૃ॒વીત્યા॑હૈ॒ષ  હ॒  વૈ
હ॒વિષા॑  હ॒વિર્ય॑જતિ॒  યો -ઽદા᳚ભ્ય -ઙ્ગૃહી॒ત્વા
સોમા॑ય  જુ॒હોતિ॒પરા॒  વા  એ॒તસ્યા -ઽઽયુઃ॑  પ્રા॒ણ
એ॑તિ॒  [પ્રા॒ણ  એ॑તિ , યો -ઽગ્ ​મ્॑શુ -] 9

યો -ઽગ્ ​મ્॑શુ -ઙ્ગૃ॒હ્ણાત્યા  નઃ॑  પ્રા॒ણ  એ॑તુ
પરા॒વત॒  ઇત્યા॒હા -ઽઽયુ॑રે॒વ  પ્રા॒ણમા॒ત્મ -
ન્ધ॑ત્તે॒  ઽમૃત॑મસિ  પ્રા॒ણાય॒  ત્વેતિ॒



હિર॑ણ્યમ॒ભિ  વ્ય॑નિત્ય॒મૃતં॒ -વૈઁ
હિર॑ણ્ય॒માયુઃ॑  પ્રા॒ણો॑ -ઽમૃતે॑નૈ॒વા -
ઽઽયુ॑રા॒ત્મ -ન્ધ॑ત્તે  શ॒તમા॑ન -મ્ભવતિ  શ॒તાયુઃ॒
પુરુ॑ષ -શ્શ॒તેન્દ્રિ॑ય॒  આયુ॑ષ્યે॒વેન્દ્રિ॒યે
પ્રતિ॑તિષ્ઠત્ય॒પ  ઉપ॑  સ્પૃશતિ  ભેષ॒જં -વાઁ  આપો॑
ભેષ॒જમે॒વ  કુ॑રુતે  ॥  10 ॥
(ઉ॒ગ્રા  – એ॒ત્યા  – પ॒  – સ્ત્રીણિ॑  ચ ) (અ . 4)

વા॒યુર॑સિ  પ્રા॒ણો  નામ॑  સવિ॒તુરાધિ॑પત્યે -ઽપા॒ન -
મ્મે॑  દા॒શ્ચક્ષુ॑રસિ॒  શ્રોત્ર॒ -ન્નામ॑
ધા॒તુરાધિ॑પત્ય॒  આયુ॑ર્મે  દા  રૂ॒પમ॑સિ॒  વર્ણો॒
નામ॒  બૃહ॒સ્પતે॒રાધિ॑પત્યે  પ્ર॒જા -મ્મે॑  દા
ઋ॒તમ॑સિ  સ॒ત્ય -ન્નામેન્દ્ર॒સ્યા -ઽઽધિ॑પત્યે
ક્ષ॒ત્ર -મ્મે॑  દા  ભૂ॒તમ॑સિ॒  ભવ્ય॒ -ન્નામ॑
પિતૃ॒ણામાધિ॑પત્યે॒ -ઽપા -મોષ॑ધીના॒ -ઙ્ગર્ભ॑ -ન્ધા
ઋ॒તસ્ય॑  ત્વા॒  વ્યો॑મન  ઋ॒તસ્ય॑  [ ] 11

ત્વા॒  વિભૂ॑મન  ઋ॒તસ્ય॑  ત્વા॒  વિધ॑ર્મણ  ઋ॒તસ્ય॑
ત્વા  સ॒ત્યાય॒ર્તસ્ય॑  ત્વા॒  જ્યોતિ॑ષે
પ્ર॒જાપ॑તિ  ર્વિ॒રાજ॑મપશ્ય॒ -ત્તયા॑  ભૂ॒ત -ઞ્ચ॒
ભવ્ય॑ -ઞ્ચા  સૃજત॒  તામૃષિ॑ભ્યસ્તિ॒રો॑ -ઽદધા॒ -ત્તા
-ઞ્જ॒મદ॑ગ્નિ॒સ્તપ॑સા -ઽ  પશ્ય॒ -ત્તયા॒  વૈ  સ
પૃશ્ઞી॒ન્  કામા॑નસૃજત॒  ત -ત્પૃશ્ઞી॑ના -
મ્પૃશ્ઞિ॒ત્વં -યઁ -ત્પૃશ્ઞ॑યો  ગૃ॒હ્યન્તે॒
પૃશ્ઞી॑ને॒વ  તૈઃ  કામા॒ન્॒ . યજ॑મા॒નો -ઽવ॑  રુન્ધે
વા॒યુર॑સિ  પ્રા॒ણો  [વા॒યુર॑સિ  પ્રા॒ણઃ ,
નામેત્યા॑હ ] 12

નામેત્યા॑હ  પ્રાણાપા॒નાવે॒વાવ॑  રુન્ધે॒
ચક્ષુ॑રસિ॒  શ્રોત્ર॒ -ન્નામેત્યા॒હા -
ઽઽયુ॑રે॒વાવ॑  રુન્ધે  રૂ॒પમ॑સિ॒  વર્ણો॒
નામેત્યા॑હ  પ્ર॒જામે॒વાવ॑  રુન્ધઋ॒તમ॑સિ  સ॒ત્ય -
ન્નામેત્યા॑હ  ક્ષ॒ત્રમે॒વાવ॑  રુન્ધે  ભૂ॒તમ॑સિ॒
ભવ્ય॒ -ન્નામેત્યા॑હ  પ॒શવો॒  વા  અ॒પામોષ॑ધીના॒ -
ઙ્ગર્ભઃ॑  પ॒શૂને॒વા - [પ॒શૂને॒વ , અવ॑  રુન્ધ ] 13

-વ॑  રુન્ધ  એ॒તાવ॒દ્વૈ  પુરુ॑ષ -મ્પ॒રિત॒સ્તદે॒વાવ॑
રુન્ધ  ઋ॒તસ્ય॑  ત્વા॒  વ્યો॑મન॒  ઇત્યા॑હે॒યં -વાઁ
ઋ॒તસ્ય॒  વ્યો॑મે॒મામે॒વાભિ  જ॑યત્યૃ॒તસ્ય॑
ત્વા॒  વિભૂ॑મન॒  ઇત્યા॑હા॒ -ઽન્તરિ॑ક્ષં॒ -વાઁ
ઋ॒તસ્ય॒  વિભૂ॑મા॒ન્તરિ॑ક્ષમે॒વાભિ



જ॑યત્યૃ॒તસ્ય॑  ત્વા॒  વિધ॑ર્મણ॒  ઇત્યા॑હ॒
દ્યૌર્વા  ઋ॒તસ્ય॒  વિધ॑ર્મ॒  દિવ॑મે॒વાભિ
જ॑યત્યૃ॒તસ્ય॑  [જ॑યત્યૃ॒તસ્ય॑ , ત્વા॒
સ॒ત્યાયેત્યા॑હ॒ ] 14

ત્વા  સ॒ત્યાયેત્યા॑હ॒  દિશો॒  વા  ઋ॒તસ્ય॑  સ॒ત્ય -
ન્દિશ॑  એ॒વાભિ  જ॑યત્યૃ॒તસ્ય॑  ત્વા॒  જ્યોતિ॑ષ॒
ઇત્યા॑હ  સુવ॒ર્ગો  વૈ  લો॒ક  ઋ॒તસ્ય॒  જ્યોતિ॑ -
સ્સુવ॒ર્ગમે॒વ  લો॒કમ॒ભિ  જ॑યત્યે॒તાવ॑ન્તો॒  વૈ
દે॑વલો॒કાસ્તાને॒વાભિ  જ॑યતિ॒  દશ॒
સમ્પ॑દ્યન્તે॒  દશા᳚ક્ષરા  વિ॒રાડન્નં॑ -વિઁ॒રા -
ડ્વિ॒રાજ્યે॒વાન્નાદ્યે॒  પ્રતિ॑તિષ્ઠતિ  ॥  15 ॥
(વ્યો॑મન  ઋ॒તસ્ય॑  – પ્રા॒ણઃ  – પ॒શુને॒વ  –
વિધ॑ર્મ॒  દિવ॑મે॒વાભિ  જ॑યત્યૃ॒તસ્ય॒  -
ષટ્ચ॑ત્વારિગ્ ​મ્શચ્ચ ) (અ . 5)

દે॒વા  વૈ  ય -દ્ય॒જ્ઞેન॒  નાવારુ॑ન્ધત॒  ત -
ત્પરૈ॒રવા॑રુન્ધત॒  ત -ત્પરા॑ણા -મ્પર॒ત્વં -યઁ -
ત્પરે॑  ગૃ॒હ્યન્તે॒  યદે॒વ  ય॒જ્ઞેન॒નાવ॑રુ॒ન્ધે
તસ્યાવ॑રુદ્ધ્યૈ॒  ય -મ્પ્ર॑થ॒મ -
ઙ્ગૃ॒હ્ણાતી॒મમે॒વ  તેન॑  લો॒કમ॒ભિ  જ॑યતિ॒ય -
ન્દ્વિ॒તીય॑મ॒ન્તરિ॑ક્ષ॒ -ન્તેન॒  ય -
ન્તૃ॒તીય॑મ॒મુમે॒વ  તેન॑  લો॒કમ॒ભિ  જ॑યતિ॒  યદે॒તે
ગૃ॒હ્યન્ત॑  એ॒ષાં  ​લોઁ॒કાના॑ -મ॒ભિજિ॑ત્યા॒  [-
મ॒ભિજિ॑ત્યા , ઉત્ત॑રે॒ષ્વહ -] 16

ઉત્ત॑રે॒ષ્વહ॑ -સ્સ્વ॒મુતો॒ -ઽર્વાઞ્ચો॑
ગૃહ્યન્તે  ઽભિ॒જિત્યૈ॒વેમાં -લોઁ॒કા -
ન્પુન॑રિ॒મં -લોઁ॒ક -મ્પ્ર॒ત્યવ॑રોહન્તિ॒  ય -
ત્પૂર્વે॒ષ્વહ॑ -સ્સ્વિ॒તઃ  પરા᳚ઞ્ચો
ગૃ॒હ્યન્તે॒  તસ્મા॑દિ॒તઃ  પરા᳚ઞ્ચ  ઇ॒મે  લો॒કા
યદુત્ત॑રે॒ષ્વહ॑ -સ્સ્વ॒મુતો॒ -ઽર્વાઞ્ચો॑
ગૃ॒હ્યન્તે॒  તસ્મા॑દ॒મુતો॒  ઽર્વાઞ્ચ॑  ઇ॒મે
લો॒કાસ્તસ્મા॒દયા॑તયામ્નો  લો॒કા -ન્મ॑નુ॒ષ્યા॑
ઉપ॑  જીવન્તિ  બ્રહ્મવા॒દિનો॑  વદન્તિ॒  કસ્મા᳚ -
થ્સ॒ત્યાદ॒દ્ભ્ય  ઓષ॑ધય॒ -સ્સ -મ્ભ॑વ॒ન્ત્યોષ॑ધયો  [
ઓષ॑ધય॒ -સ્સ -મ્ભ॑વ॒ન્ત્યોષ॑ધયઃ ,
મ॒નુ॒ષ્યા॑ણા॒મન્ન॑ -] 17

મનુ॒ષ્યા॑ણા॒મન્ન॑ -મ્પ્ર॒જાપ॑તિ -મ્પ્ર॒જા  અનુ॒
પ્રજા॑યન્ત॒  ઇતિ॒  પરા॒નન્વિતિ॑  બ્રૂયા॒ -દ્ય -



દ્ગૃ॒હ્ણાત્ય॒દ્ભ્યસ્ત્વૌષ॑ધીભ્યો
ગૃહ્ણા॒મીતિ॒  તસ્મા॑દ॒દ્ભ્ય  ઓષ॑ધય॒ -
સ્સમ્ભ॑વન્તિ॒  ય -દ્ગૃ॒હ્ણાત્યોષ॑ધીભ્યસ્ત્વા
પ્ર॒જાભ્યો॑  ગૃહ્ણા॒મીતિ॒  તસ્મા॒દોષ॑ધયો
મનુ॒ષ્યા॑ણા॒મન્નં॒ -યઁ -દ્ગૃ॒હ્ણાતિ॑
પ્ર॒જાભ્ય॑સ્ત્વા  પ્ર॒જાપ॑તયે  ગૃહ્ણા॒મીતિ॒
તસ્મા᳚ -ત્પ્ર॒જાપ॑તિ -મ્પ્ર॒જા  અનુ॒  પ્રજા॑યન્તે
॥  18 ॥
(અ॒ભિજિ॑ત્યૈ  – ભવ॒ન્ત્યોષ॑ધયો॒  – ઽષ્ટા
ચ॑ત્વારિગ્ ​મ્શચ્ચ ) (અ . 6)

પ્ર॒જાપ॑તિર્દેવાસુ॒રાન॑  સૃજત॒  તદનુ॑  ય॒જ્ઞો॑ -
ઽસૃજ્યત  ય॒જ્ઞ -ઞ્છન્દાગ્ ​મ્॑સિ॒  તે  વિષ્વ॑ઞ્ચો॒
વ્ય॑ક્રામ॒ન્ -થ્સો -ઽસુ॑રા॒નનુ॑  ય॒જ્ઞો -
ઽપા᳚ક્રામ -દ્ય॒જ્ઞ -ઞ્છન્દાગ્ ​મ્॑સિ॒  તે  દે॒વા
અ॑મન્યન્તા॒મી  વા  ઇ॒દમ॑ભૂવ॒ન્॒ . ય -દ્વ॒યગ્ગ્ ​ સ્મ
ઇતિ॒  તે  પ્ર॒જાપ॑તિ॒મુપા॑ -ઽધાવ॒ન્ -થ્સો᳚ -
ઽબ્રવીત્ -પ્ર॒જાપ॑તિ॒શ્છન્દ॑સાં -
વીઁ॒ર્ય॑મા॒દાય॒  તદ્વઃ॒  પ્ર  દા᳚સ્યા॒મીતિ॒  સ
છન્દ॑સાં -વીઁ॒ર્ય॑ - [છન્દ॑સાં -વીઁ॒ર્ય᳚મ્ , આ॒દાય॒
તદે᳚ભ્યઃ॒ ] 19

-મા॒દાય॒  તદે᳚ભ્યઃ॒  પ્રાય॑ચ્છ॒ -ત્તદનુ॒
છન્દા॒ગ્॒સ્યપા᳚ -ઽક્રામ॒ન્  છન્દાગ્ ​મ્॑સિ
ય॒જ્ઞસ્તતો॑  દે॒વા  અભ॑વ॒ -ન્પરા -ઽસુ॑રા॒  ય  એ॒વ -
ઞ્છન્દ॑સાં -વીઁ॒ર્યં॑ -વેઁદા -ઽઽ  શ્રા॑વ॒યા -ઽસ્તુ॒
શ્રૌષ॒ડ્  યજ॒  યે  યજા॑મહે  વષટ્કા॒રો
ભવ॑ત્યા॒ત્મના॒  પરા᳚ -ઽસ્ય॒  ભ્રાતૃ॑વ્યો  ભવતિ
બ્રહ્મવા॒દિનો॑  વદન્તિ॒  કસ્મૈ॒
કમ॑દ્ધ્વ॒ર્યુરા  શ્રા॑વય॒તીતિ॒  છન્દ॑સાં -
વીઁ॒ર્યા॑યેતિ॑  બ્રૂયાદે॒  ત -દ્વૈ  [ ] 20

છન્દ॑સાં -વીઁ॒ર્ય॑મા  શ્રા॑વ॒યા -ઽસ્તુ॒  શ્રૌષ॒ડ્
યજ॒  યે  યજા॑મહે  વષટ્કા॒રો  ય  એ॒વં -વેઁદ॒
સવી᳚ર્યૈરે॒વ  છન્દો॑ભિરર્ચતિ॒  ય -ત્કિ -
ઞ્ચાર્ચ॑તિ॒  યદિન્દ્રો॑  વૃ॒ત્રમહ॑ન્ન -મે॒દ્ધ્ય -
ન્ત -દ્ય -દ્યતી॑ન॒પાવ॑પદ -મે॒દ્ધ્ય -ન્તદથ॒
કસ્મા॑દૈ॒ન્દ્રો  ય॒જ્ઞ  આ  સગ્ગ્ ​
સ્થા॑તો॒રિત્યા॑હુ॒રિન્દ્ર॑સ્ય॒  વા  એ॒ષા
ય॒જ્ઞિયા॑  ત॒નૂર્ય -દ્ય॒જ્ઞસ્તામે॒વ  ત
દ્ય॑જન્તિ॒  ય  એ॒વં -વેઁદોપૈ॑નં -યઁ॒જ્ઞો  ન॑મતિ  ॥  21 ॥



(છન્દ॑સાં -વીઁ॒ર્યં॑  – ​વાઁ  – એ॒વ  ત  – દ॒ષ્ટૌ  ચ॑ ) (અ .
7)

આ॒યુર્દા  અ॑ગ્ને  હ॒વિષો॑  જુષા॒ણો  ઘૃ॒તપ્ર॑તીકો
ઘૃ॒તયો॑નિરેધિ  ।  ઘૃ॒ત -મ્પી॒ત્વા  મધુ॒ચારુ॒  ગવ્ય॑
-મ્પિ॒તેવ॑પુ॒ત્રમ॒ભિ  ર॑ક્ષતાદિ॒મમ્  ॥  આ
વૃ॑શ્ચ્યતે॒  વા  એ॒ત -દ્યજ॑માનો॒ -ઽગ્નિભ્યાં॒ -
યઁદે॑નયો -શ્શૃત॒ -ઙ્કૃત્યાથા॒ -ઽન્યત્રા॑ -
વભૃ॒થમ॒વૈત્યા॑યુ॒ર્દા  અ॑ગ્ને  હ॒વિષો॑  જુષા॒ણ
ઇત્ય॑વભૃ॒થમ॑વૈ॒ષ્યન્
જુ॑હુયા॒દાહુ॑ત્યૈ॒વૈનૌ॑  શમયતિ॒  ના -
ઽઽર્તિ॒માર્ચ્છ॑તિ॒  યજ॑માનો॒  ય -ત્કુસી॑દ॒ - [ય -
ત્કુસી॑દમ્ , અપ્ર॑તીત્ત॒ -મ્મયિ॒  યેન॑ ] 22

-મપ્ર॑તીત્ત॒ -મ્મયિ॒  યેન॑  ય॒મસ્ય॑  બ॒લિના॒
ચરા॑મિ  ।  ઇ॒હૈવ  સ -ન્નિ॒રવ॑દયે॒  તદે॒ત -ત્તદ॑ગ્ને
અનૃ॒ણો  ભ॑વામિ  ।  વિશ્વ॑લોપ  વિશ્વદા॒વસ્ય॑  ત્વા॒
ઽઽસઞ્જુ॑હોમ્ય॒ગ્ધાદેકો॑  ઽહુ॒તાદેક॑ -
સ્સમસ॒નાદેકઃ॑  ।  તેનઃ॑  કૃણ્વન્તુ  ભેષ॒જગ્ ​મ્  સદ॒ -
સ્સહો॒  વરે᳚ણ્યમ્  ॥  અ॒ય -ન્નો॒  નભ॑સા  પુ॒ર -
સ્સ॒ગ્ગ્॒સ્ફાનો॑  અ॒ભિ  ર॑ક્ષતુ  ।
ગૃ॒હાણા॒મસ॑મર્ત્યૈ  બ॒હવો॑  નો  ગૃ॒હા  અ॑સન્ન્  ॥  સ
ત્વન્નો॑  [સ  ત્વન્નઃ॑ , ન॒ભ॒સ॒સ્પ॒ત॒  ઊર્જ॑ -ન્નો ] 23

નભસસ્પત॒  ઊર્જ॑ -ન્નો  ધેહિ  ભ॒દ્રયા᳚  ।  પુન॑ર્નો
ન॒ષ્ટમા  કૃ॑ધિ॒  પુન॑ર્નો  ર॒યિમા  કૃ॑ધિ  ॥  દેવ॑
સગ્ગ્ ​સ્ફાન  સહસ્રપો॒ષસ્યે॑શિષે॒  સ  નો॑  રા॒સ્વા -
ઽજ્યા॑નિગ્ ​મ્  રા॒યસ્પોષગ્ ​મ્॑  સુ॒વીર્યગ્ ​મ્॑  સં ​
વઁથ્સ॒રીણાગ્॑  સ્વ॒સ્તિમ્  ॥  અ॒ગ્નિર્વાવ  ય॒મ
ઇ॒યં -યઁ॒મી  કુસી॑દં॒ -વાઁ  એ॒ત -દ્ય॒મસ્ય॒  યજ॑માન॒  આ
દ॑ત્તે॒  યદોષ॑ધીભિ॒ર્વેદિગ્ગ્॑  સ્તૃ॒ણાતિ॒
યદનુ॑પૌષ્ય  પ્રયા॒યા -દ્ગ્રી॑વબ॒દ્ધમે॑ન - [-
દ્ગ્રી॑વબ॒દ્ધમે॑નમ્ , અ॒મુષ્મિ॑ -​લ્લોઁ॒કે ] 24

-મ॒મુષ્મિ॑ -​લ્લોઁ॒કે  ને॑નીયેર॒ન્॒ . ય -
ત્કુસી॑દ॒મપ્ર॑તીત્ત॒ -મ્મયીત્યુપૌ॑ષતી॒હૈવ  સન્
. ય॒મ -ઙ્કુસી॑દ -ન્નિરવ॒દાયા॑નૃ॒ણ -સ્સુ॑વ॒ર્ગં -
લોઁ॒કમે॑તિ॒યદિ॑  મિ॒શ્રમિ॑વ॒  ચરે॑દઞ્જ॒લિના॒
સક્તૂ᳚ -ન્પ્રદા॒વ્યે॑  જુહુયાદે॒ષ  વા
અ॒ગ્નિર્વૈ᳚શ્વાન॒રો  ય -ત્પ્ર॑દા॒વ્ય॑ -સ્સ
એ॒વૈનગ્ગ્॑સ્વદય॒ત્યહ્નાં᳚ -વિઁ॒ધાન્યા॑ -



મેકાષ્ટ॒કાયા॑મપૂ॒પ -ઞ્ચતુ॑ -શ્શરાવ -મ્પ॒ક્ત્વા
પ્રા॒તરે॒તેન॒  કક્ષ॒ -મુપૌ॑ષે॒દ્યદિ॒  [-
મુપૌ॑ષે॒દ્યદિ॑ , દહ॑તિ ] 25

દહ॑તિ  પુણ્ય॒સમ॑ -મ્ભવતિ॒  યદિ॒  ન  દહ॑તિ
પાપ॒સમ॑મે॒તેન॑  હસ્મ॒  વા  ઋષ॑યઃ  પુ॒રા
વિ॒જ્ઞાને॑ન  દીર્ઘસ॒ત્રમુપ॑  યન્તિ॒  યો  વા
ઉ॑પદ્ર॒ષ્ટાર॑મુપ -શ્રો॒તાર॑મનુખ્યા॒તારં॑ -
વિઁ॒દ્વાન્ . યજ॑તે॒  સમ॒મુષ્મિ॑ -​લ્લોઁ॒ક
ઇ॑ષ્ટાપૂ॒ર્તેન॑  ગચ્છતે॒ -ઽગ્નિર્વા
ઉ॑પદ્ર॒ષ્ટા  વા॒યુરુ॑પશ્રો॒તા  ઽઽદિ॒ત્યો॑ -
ઽનુખ્યા॒તા  તાન્ . ય  એ॒વં -વિઁ॒દ્વાન્ . યજ॑તે॒
સમ॒મુષ્મિ॑ -​લ્લોઁ॒ક  ઇ॑ષ્ટાપૂ॒ર્તેન॑  ગચ્છતે॒  ઽય -
ન્નો॒  નભ॑સા  પુ॒ર  [પુ॒રઃ , ઇત્યા॑હા॒ગ્નિર્વૈ ] 26

ઇત્યા॑હા॒ગ્નિર્વૈ  નભ॑સા  પુ॒રો᳚ -ઽગ્નિમે॒વ
તદા॑હૈ॒તન્મે॑  ગોપા॒યેતિ॒  સ  ત્વ -ન્નો॑  નભસસ્પત॒
ઇત્યા॑હ  વા॒યુર્વૈ  નભ॑સ॒સ્પતિ॑ર્વા॒યુમે॒વ
તદા॑હૈ॒તન્મે॑  ગોપા॒યેતિ॒  દેવ॑  સગ્ગ્ ​
સ્ફા॒નેત્યા॑હા॒ -ઽસૌ  વા  આ॑દિ॒ત્યો  દે॒વ -
સ્સ॒ગ્ગ્॒સ્ફાન॑  આદિ॒ત્યમે॒વ  તદા॑હૈ॒તન્મે॑
ગોપા॒યેતિ॑  ॥  27 ॥
(કુસી॑દં॒  – ત્વ -ન્ન॑  – એન  – મોષે॒દ્યદિ॑  – પુ॒ર  –
આ॑દિ॒ત્યમે॒વ  તદા॑હૈ॒તન્મે॑  ગોપા॒યેતિ॑ ) (અ . 8)

એ॒તં -યુઁવા॑ન॒ -મ્પરિ॑  વો  દદામિ॒  તેન॒
ક્રીડ॑ન્તીશ્ચરત  પ્રિ॒યેણ॑  ।  મા  ન॑ -શ્શાપ્ત
જ॒નુષા॑  સુભાગા  રા॒યસ્પોષે॑ણ॒  સમિ॒ષા  મ॑દેમ  ॥
નમો॑  મહિ॒મ્ન  ઉ॒ત  ચક્ષુ॑ષે  તે॒  મરુ॑તા -
મ્પિત॒સ્તદ॒હ -ઙ્ગૃ॑ણામિ  ।  અનુ॑  મન્યસ્વ  સુ॒યજા॑
યજામ॒  જુષ્ટ॑ -ન્દે॒વાના॑મિ॒દમ॑સ્તુ  હ॒વ્યમ્  ॥
દે॒વાના॑મે॒ષ  ઉ॑પના॒હ  આ॑સીદ॒પા -ઙ્ગર્ભ॒
ઓષ॑ધીષુ॒  ન્ય॑ક્તઃ  ।  સોમ॑સ્ય  દ્ર॒ફ્સમ॑વૃણીત
પૂ॒ષા  [ ] 28

બૃ॒હન્નદ્રિ॑રભવ॒ -ત્તદે॑ષામ્  ॥  પિ॒તા  વ॒થ્સાના॒ -
મ્પતિ॑રઘ્નિ॒યાના॒મથો॑  પિ॒તા  મ॑હ॒તા -
ઙ્ગર્ગ॑રાણામ્  ।  વ॒થ્સો  જ॒રાયુ॑  પ્રતિ॒ધુ -
ક્પી॒યૂષ॑  આ॒મિક્ષા॒  મસ્તુ॑  ઘૃ॒તમ॑સ્ય॒  રેતઃ॑  ॥
ત્વા -ઙ્ગાવો॑ -ઽવૃણત  રા॒જ્યાય॒  ત્વાગ્ ​મ્  હ॑વન્ત
મ॒રુત॑ -સ્સ્વ॒ર્કાઃ  ।  વર્ ​ષ્મ॑ન્  ક્ષ॒ત્રસ્ય॑



ક॒કુભિ॑  શિશ્રિયા॒ણસ્તતો॑  ન  ઉ॒ગ્રો  વિ  ભ॑જા॒
વસૂ॑નિ  ॥  વ્યૃ॑દ્ધેન॒  વા  એ॒ષ  પ॒શુના॑  યજતે॒
યસ્યૈ॒તાનિ॒  ન  ક્રિ॒યન્ત॑  એ॒ષ  હ॒  ત્વૈ  સમૃ॑દ્ધેન
યજતે॒  યસ્યૈ॒તાનિ॑  ક્રિ॒યન્તે᳚  ॥  29 ॥
(પૂ॒ષા  – ક્રિ॒યન્ત॑  એ॒ષો᳚  – ઽષ્ટૌ  ચ॑ ) (અ . 9)

સૂર્યો॑  દે॒વો  દિ॑વિ॒ષદ્ભ્યો॑  ધા॒તા  ક્ષ॒ત્રાય॑
વા॒યુઃ  પ્ર॒જાભ્યઃ॑  ।  બૃહ॒સ્પતિ॑સ્ત્વા
પ્ર॒જાપ॑તયે॒  જ્યોતિ॑ષ્મતી -ઞ્જુહોતુ  ॥
યસ્યા᳚સ્તે॒  હરિ॑તો॒  ગર્ભો -ઽથો॒  યોનિ॑ર્ ​
હિર॒ણ્યયી᳚  ।  અઙ્ગા॒ન્યહ્રુ॑તા॒  યસ્યૈ॒  તા -
ન્દે॒વૈ -સ્સમ॑જીગમમ્  ॥  આ  વ॑ર્તન  વર્તય॒  નિ
નિ॑વર્તન  વર્ત॒યેન્દ્ર॑  નર્દબુદ  ।
ભૂમ્યા॒શ્ચત॑સ્રઃ  પ્ર॒દિશ॒સ્તાભિ॒રા  વ॑ર્તયા॒
પુનઃ॑  ॥  વિ  તે॑  ભિનદ્મિ  તક॒રીં -વિઁયોનિં॒ -વિઁ
ગ॑વી॒ન્યૌ᳚  ।  વિ  [ ] 30

મા॒તર॑ઞ્ચ  પુ॒ત્ર -ઞ્ચ॒  વિ  ગર્ભ॑ -ઞ્ચ  જ॒રાયુ॑  ચ  ॥
બ॒હિસ્તે॑  અસ્તુ॒  બાલિતિ॑  ॥  ઉ॒રુ॒દ્ર॒ફ્સો
વિ॒શ્વરૂ॑પ॒  ઇન્દુઃ॒  પવ॑માનો॒  ધીર॑  આનઞ્જ॒
ગર્ભ᳚મ્  ॥  એક॑પદી  દ્વિ॒પદી᳚  ત્રિ॒પદી॒
ચતુ॑ષ્પદી॒  પઞ્ચ॑પદી॒  ષટ્પ॑દી
સ॒પ્તપ॑દ્ય॒ષ્ટાપ॑દી॒  ભુવ॒ના -ઽનુ॑  પ્રથતા॒ગ્॒
સ્વાહા᳚  ॥  મ॒હી  દ્યૌઃ  પૃ॑થિ॒વી  ચ॑  ન  ઇ॒મં -યઁ॒જ્ઞ -
મ્મિ॑મિક્ષતામ્  ।  પિ॒પૃ॒તાન્નો॒  ભરી॑મભિઃ  ॥  31 ॥
(ગ॒વિ॒ન્યૌ॑  વિ  – ચતુ॑શ્ચત્વારિગ્ ​મ્શચ્ચ ) (અ . 10)

ઇ॒દં -વાઁ॑મા॒સ્યે॑  હ॒વિઃ
પ્રિ॒યમિ॑ન્દ્રાબૃહસ્પતી  ।  ઉ॒ક્થ -મ્મદ॑શ્ચ
શસ્યતે  ॥  અ॒યં -વાઁ॒ -મ્પરિ॑  ષિચ્યતે॒
સોમ॑ઇન્દ્રાબૃહસ્પતી  ।  ચારુ॒ર્મદા॑ય  પી॒તયે᳚  ॥
અ॒સ્મે  ઇ॑ન્દ્રાબૃહસ્પતી  ર॒યિ -ન્ધ॑ત્તગ્ ​મ્
શત॒ગ્વિન᳚મ્  ।  અશ્વા॑વન્તગ્ ​મ્  સહ॒સ્રિણ᳚મ્  ॥
બૃહ॒સ્પતિ॑ર્નઃ॒  પરિ॑પાતુ
પ॒શ્ચાદુ॒તોત્ત॑રસ્મા॒દધ॑રાદઘા॒યોઃ  ।  ઇન્દ્રઃ॑
પુ॒રસ્તા॑દુ॒ત  મ॑દ્ધ્ય॒તો  ન॒ -સ્સખા॒  સખિ॑ભ્યો॒
વરિ॑વઃ  કૃણોતુ  ॥  વિ  તે॒  વિષ્વ॒ગ્વાત॑જૂતાસો
અગ્ને॒  ભામા॑સ - [અગ્ને॒  ભામા॑સઃ , શુ॒ચે॒
શુચ॑યશ્ચરન્તિ  । ] 32



-શ્શુચે॒  શુચ॑યશ્ચરન્તિ  ।  તુ॒વિ॒મ્ર॒ક્ષાસો॑
દિ॒વ્યા  નવ॑ગ્વા॒  વના॑  વનન્તિ  ધૃષ॒તા  રુ॒જન્તઃ॑  ॥
ત્વામ॑ગ્ને॒  માનુ॑ષીરીડતે॒  વિશો॑  હોત્રા॒વિદં॒ -
વિઁવિ॑ચિગ્ ​મ્  રત્ન॒ધાત॑મમ્  ।  ગુહા॒  સન્તગ્ ​મ્॑
સુભગ  વિ॒શ્વદ॑ર્ ​શત -ન્તુ  વિષ્મ॒ણસગ્ ​મ્॑  સુ॒યજ॑ -
ઙ્ઘૃત॒શ્રિય᳚મ્  ॥  ધા॒તા  દ॑દાતુ  નો  ર॒યિમીશા॑નો॒
જગ॑ત॒સ્પતિઃ॑  ।  સ  નઃ॑  પૂ॒ર્ણેન॑  વાવનત્  ॥  ધા॒તા
પ્ર॒જાયા॑  ઉ॒ત  રા॒ય  ઈ॑શે  ધા॒તેદં -વિઁશ્વ॒ -
મ્ભુવ॑ન -ઞ્જજાન  ।  ધા॒તા  પુ॒ત્રં -યઁજ॑માનાય॒
દાતા॒  [દાતા᳚ , તસ્મા॑ ] 33

તસ્મા॑  ઉ  હ॒વ્ય -ઙ્ઘૃ॒તવ॑દ્વિધેમ  ॥  ધા॒તા  દ॑દાતુ
નો  ર॒યિ -મ્પ્રાચી᳚ -ઞ્જી॒વાતુ॒મક્ષિ॑તામ્  ।  વ॒ય -
ન્દે॒વસ્ય॑  ધીમહિ  સુમ॒તિગ્ ​મ્  સ॒ત્યરા॑ધસઃ  ॥
ધા॒તા  દ॑દાતુ  દા॒શુષે॒  વસૂ॑નિ  પ્ર॒જાકા॑માય
મી॒ઢુષે॑  દુરો॒ણે  ।  તસ્મૈ॑  દે॒વા  અ॒મૃતા॒ -સ્સં ​
વ્યઁ॑યન્તાં॒ -વિઁશ્વે॑  દે॒વાસો॒  અદિ॑તિ -
સ્સ॒જોષાઃ᳚  ॥  અનુ॑  નો॒ -ઽદ્યા -ઽનુ॑મતિર્ય॒જ્ઞ -
ન્દે॒વેષુ॑  મન્યતામ્  ।  અ॒ગ્નિશ્ચ॑  હવ્ય॒વાહ॑નો॒
ભવ॑તા -ન્દા॒શુષે॒  મયઃ॑  ॥  અન્વિદ॑નુમતે॒  ત્વ - [
અન્વિદ॑નુમતે॒  ત્વમ્ , મન્યા॑સૈ॒  શઞ્ચ॑નઃ  કૃધિ  । ] 34

-મ્મન્યા॑સૈ॒  શઞ્ચ॑નઃ  કૃધિ  ।  ક્રત્વે॒  દક્ષા॑ય  નો
હિનુ॒  પ્રણ॒  આયૂગ્ ​મ્॑ષિ  તારિષઃ  ॥  અનુ॑  મન્યતા -
મનુ॒મન્ય॑માના  પ્ર॒જાવ॑ન્તગ્ ​મ્
ર॒યિમક્ષી॑યમાણમ્  ।  તસ્યૈ॑  વ॒યગ્ ​મ્  હેડ॑સિ॒  મા -
ઽપિ॑  ભૂમ॒  સા  નો॑  દે॒વી  સુ॒હવા॒  શર્મ॑  યચ્છતુ  ॥
યસ્યા॑મિ॒દ -મ્પ્ર॒દિશિ॒  યદ્વિ॒રોચ॒તે -ઽનુ॑મતિ॒ -
મ્પ્રતિ॑  ભૂષન્ત્યા॒યવઃ॑  ।  યસ્યા॑  ઉ॒પસ્થ॑
ઉ॒ર્વ॑ન્તરિ॑ક્ષ॒ગ્ ​મ્॒  સા  નો॑  દે॒વી  સુ॒હવા॒
શર્મ॑  યચ્છતુ  ॥  35 ॥

રા॒કામ॒હગ્ ​મ્  સુ॒હવાગ્ ​મ્॑  સુષ્ટુ॒તી  હુ॑વે
શૃ॒ણોતુ॑  ન -સ્સુ॒ભગા॒  બોધ॑તુ॒  ત્મના᳚  ।
સીવ્ય॒ત્વપ॑ -સ્સૂ॒ચ્યા -ઽચ્છિ॑દ્યમાનયા॒  દદા॑તુ
વી॒રગ્ ​મ્  શ॒તદા॑યમુ॒ક્થ્ય᳚મ્  ॥  યાસ્તે॑  રાકે
સુમ॒તય॑ -સ્સુ॒પેશ॑સો॒  યાભિ॒ર્દદા॑સિ  દા॒શુષે॒
વસૂ॑નિ  ।  તાભિ॑ર્નો  અ॒દ્ય  સુ॒મના॑  ઉ॒પાગ॑હિ
સહસ્રપો॒ષગ્ ​મ્  સુ॑ભગે॒  રરા॑ણા  ॥  સિની॑વાલિ॒ , યા
સુ॑પા॒ણિઃ  ॥  કુ॒હૂમ॒હગ્ ​મ્  સુ॒ભગાં᳚ -
વિઁદ્મ॒નાપ॑સમ॒સ્મિન્ . ય॒જ્ઞે  સુ॒હવા᳚ -



ઞ્જોહવીમિ  ।  સા  નો॑  દદાતુ॒  શ્રવ॑ણ -મ્પિતૃ॒ણા -
ન્તસ્યા᳚સ્તે  દેવિ  હ॒વિષા॑  વિધેમ  ॥  કુ॒હૂ -
ર્દે॒વાના॑મ॒મૃત॑સ્ય॒  પત્ની॒  હવ્યા॑  નો  અ॒સ્ય
હ॒વિષ॑શ્ચિકેતુ  ।  સ -ન્દા॒શુષે॑  કિ॒રતુ॒  ભૂરિ॑
વા॒મગ્ ​મ્  રા॒યસ્પોષ॑ -ઞ્ચિકિ॒તુષે॑  દધાતુ  ॥  36 ॥
(ભામા॑સો॒  – દાતા॒  – ત્વ  – મ॒ન્તરિ॑ક્ષ॒ગ્ ​મ્॒  સા
નો॑  દે॒વી  સુ॒હવા॒  શર્મ॑  યચ્છતુ॒  -શ્રવ॑ણં॒  –
ચતુ॑ર્વિગ્ ​મ્શતિશ્ચ ) (અ . 11)

(અગ્ને॑  તેજસ્વિન્  – વા॒યુ  – ર્વસ॑વસ્ત્  – વૈ॒તદ્વા
અ॒પાં  – ​વાઁ॒યુર॑સિ  પ્રા॒ણો  નામ॑  – દે॒વા  વૈ
યદ્ય॒જ્ઞેન॒ન  – પ્ર॒જાપ॑તિ  ર્દેવાસુ॒રા  –
ના॑યુ॒ર્દા  – એ॒તં -યુઁવા॑ન॒ગ્ ​મ્॒  – સૂર્યો॑  દે॒વ  –
ઇ॒દં -વાઁ॒  – મેકા॑દશ )

(અગ્ને॑  તેજસ્વિન્  – વા॒યુર॑સિ॒  – છન્દ॑સાં -
વીઁ॒ર્યં॑  – મા॒તર॑ઞ્ચ॒  – ષટ્ત્રિગ્ ​મ્॑શત્  )

(અગ્ને॑  તેજસ્વિગ્ગ્ , શ્ચિકિ॒તુષે॑  દધાતુ  )

॥  હરિઃ॑  ઓમ્  ॥

॥  કૃષ્ણ  યજુર્વેદીય  તૈત્તિરીય  સંહિતાયા -
ન્તૃતીયકાણ્ડે  તૃતીયઃ  પ્રશ્ન -સ્સમાપ્તઃ  ॥

